
ԱՄԵՆԱՅՆ ՀԱՅՈՑ ԿԱԹՈՂԻԿՈԱՆ ԸՆԴՈՒՆԵՑ 
ՎՐԱԱՏԱՆԻ ՆԱԽԱԳԱՀԻՆ

Փետրվարի 28-ին Մայր Աթոռ Սուրբ էջմիածնում Ն.Ս.Օ.Տ.Տ. Գարեգին Բ. Ծայրա
գույն Պատրիարք եւ Ամենայն Հայոց Կաթողիկոսն րնդունեց Վրաստանի նախագահ 
Գիորգի Մարգվելաշվիլիին' ուղեկցությամբ Հ Հ  Արտաքին գործերի նախարար էդվարդ 
Նալբանդյանի: Հանդիպմանր ներկա էին Մայր Աթոռի դիվանապետ Տ. Արշակ եպիս
կոպոս Խաչատրյանր, Վիրահայոց թեմի առաջնորդ Տ. Վազգեն եպիսկոպոս Միրզա- 
խանյանր, Մայր Աթոռի Վարչատնտեսական բաժնի տնօրեն Տ. Մուշեղ եպիսկոպոս 
Բաբայանր:

Ողջունելով Վրաստանի նախագահի եւ նրան ուղեկցող պատվիրակության այցր 
Հայաստան եւ Մայր Աթոռ Ս. էջմիածին' Ամենայն Հայոց Կաթողիկոսն ուրախութ
յուն հայտնեց երկու երկրների միջեւ առկա համագործակցության առիթով եւ շեշտեց, 
որ նման փոխայցելություններն ավելի են նպաստում երկու ժողովուրդների ու պետութ
յունների հարաբերությունների զորացմանր: Ամենայն Հայոց Կաթողիկոսն րնդգծեց 
միեւնույն տարածաշրջանում կողք կողքի ապրող երկու հավատակից ժողովուրդների 
փոխադարձ զորակցության եւ եղբայրության ամրապնդման կարեւորությունր, ինչին 
մշտապես ուղղված են եղել Հայ Եկեղեցու ջանքերր:

Զրույցի րնթացքում անդրադարձ կատարվեց Վրաստանի հայ համայնքին եւ նրա 
պատմական ու ներկայիս մեծ ներդրումին եւ դերակատարությանր երկրի տնտեսական, 
մշակութային, կրթական եւ այլ բնագավառներում: Իր խոսքում Ամենայն Հայոց Հայ- 
րապետր գոհունակություն հայտնեց Վիրահայոց թեմի եւ հայ համայնքի եկեղեցական 
հարցերի կարգավորման ուղղությամբ վերջին շրջանում սկսված դրական գործրնթաց- 
ների կապակցությամբ եւ վստահություն արտահայտեց, որ դրանք կառաջնորդեն հա
յորդիների հոգեւոր կյանքի խնդիրների ամբողջական լուծմանր:

Վերջում Նորին Սրբությունն արդյունավոր գործունեություն մաղթեց տիար Գիորգի 
Մարգվելաշվիլիին' ի բարօրություն Վրաստանի եւ նրա հավատավոր ժողովրդի:

Հանդիպումից հետո Վրաստանի նախագահն այցելեց նաեւ Մայր Տաճար, եղավ 
Տաճարի ավանդատուն-թանգարանում:

ԱՄԵՆԱՅՆ ՀԱՅՈՑ ԿԱԹՈՂԻԿՈԱՆ ԸՆԴՈՒՆԵՑ 
ԻՏԱԼԻԱՅԻ ՆՈՐԱՆՇԱՆ ԱԿ ԴԵԱՊԱՆԻՆ

Փետրվարի 28-ին Մայր Աթոռ Սուրբ էջմիածնում Ն.Ս.Օ.Տ.Տ. Գարեգին Բ. Ծայրա
գույն Պատրիարք եւ Ամենայն Հայոց Կաթողիկոսն րնդունեց ՀՀ-ում Իտալիայի նորան- 
շանակ արտակարգ եւ լիազոր դեսպան Տովաննի Ռիչուլլիին:

Ողջունելով դեսպանին' Նորին Սրբությունն ուրախություն հայտնեց Հայաստանի 
եւ Իտալիայի միջեւ առկա սերտ փոխգործակցության համար: Այնուհետեւ անդրադարձ 
կատարվեց Մայր Աթոռի եւ Վատիկանի ջերմ հարաբերություններին, ինչպես նաեւ 
Իտալիայի դեսպանատան հետ Մայր Աթոռի արդյունավետ համագործակցությանր: 

Այս կապակցությամբ Վեհափառ Հայրապետր գոհունակությամբ փաստեց, որ այդ 
սերտ կապերի շնորհիվ Հայ Եկեղեցու մի շարք հոգեւորականներ իրենց ուսումն են շա
րունակել Արեւմուտքի, այդ թվում նաեւ Հռոմի աստվածաբանական բարձրագույն հաս
տատություններում:

Զրույցի րնթացքում խոսվեց նաեւ երիտասարդ սերնդի կրթության եւ դաստիարա
կության գործում Եկեղեցու կարեւոր դերակատարության մասին:

Հանդիպման ավարտին Ամենայն Հայոց Հայրապետր Հայաստանում իր առաքե
լության մեջ արդյունավոր գործունեություն մաղթեց դեսպանին:

ՄԱՅՐ ԱԹՈՈ ՍՈՒՐԲ ԷՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ




